




























































Sekiranya anda dilantik selepas 12 April 1991, sekiranya anda ingin bersara pilihan, pencen akan mula 
dibayar kepada anda apabila anda mencapai umur 55 tahun, walaupun opsyen umur persaraan wajib anda 
adalah pada 60 tahun, anda tetap akan menerima pada umur 55 tahun dan tidak sebelum umur itu.

Sebaiknya untuk penentuan tarikh untuk bersara pilihan, pilihlah tarikh selepas anda menerima kenaikan 
gaji tahunan. Walau bagaimanapun, tarikh persaraan pilihan anda yang tentukan.

Manakala tiada sebarang konsep persaraan pilihan bagi penjawat awam yang memilih skim KWSP. Anda 
dikira meletakkan jawatan dan anda hanya layak menuntut caruman majikan dan caruman pekerja/anggota 
sahaja, tiada sebarang faedah persaraan dan perubatan akan diberikan kepada anda sekeluarga.

Bahagian Pasca Perkhidmatan
Jabatan Perkhidmatan Awam Malaysia
8 Mac 2019

Formula Perkiraan Pencen:

 » 1/600 x Tempoh perkhidmatan dalam bulan yang boleh dimasuk kira 
x Gaji pokok akhir

 » Kiraan pencen bulanan adalah terhad kepada pencen maksimum 
iaitu sebanyak 3/5 x Gaji pokok akhir atau 60% x Gaji pokok akhir 
atau terhad kepada tempoh 360 bulan (30 tahun) sahaja.

Berpuasa di bulan Ramadhan adalah merupakan Rukun Islam yang ke-3. Setiap detik di 
bulan Ramadhan juga adalah merupakan sebaik-baik masa dan hari di muka bumi ini. Di 
antara kelebihan berpuasa juga ialah Allah S.W.T. menggandakan pahala-pahala orang 
yang berpuasa melebihi amalan-amalan lain. Pada masa yang sama, dengan berpuasa 
kita akan terdidik dengan sifat dan amalan yang baik seperti bersabar, ikhlas, sifat belas 
kasihan, menjaga masa serta kesihatan tubuh badan.

Setiap tahun, semua umat Islam 
di seluruh dunia akan berpuasa 
pada bulan Ramadhan yang 
mulia. Pada tempoh ini, kita 
akan dapati masyarakat Islam 
di Malaysia akan memeriahkan 
malam-malam di bulan yang 
mulia ini dengan mengerjakan 
solat sunat Tarawih, sunat 
Witir, tadarus Al Quran dan lain-
lain amal kebajikan. Matlamat 
utama adalah untuk mencari 
keredhaan Allah S.W.T. dan juga 
untuk memperolehi kelebihan 
ibadat serta pahala khususnya 
pada 10 malam terakhir iaitu 
Lailatur Qadar. Malam Lailatul 
Qadar itu lebih baik daripada 
seribu bulan yang lain. 

Hukum mengerjakan solat sunat 
Tarawih adalah merupakan 
sunat muakkad (yang sangat 
dituntut) dikerjakan oleh 
orang-orang Islam lelaki dan 
perempuan pada tiap-tiap 
malam bulan Ramadhan, sama 
ada secara berseorangan atau 
berjemaah. Sunat dikerjakan 
di masjid, surau dan lain-lain 
tempat solat orang-orang Islam. 
Waktu Solat Sunat Tarawih 
ialah selepas menunaikan solat 
fardu Isyak dan sunat ba’diah 
dua rakaat. Pada umumnya 
masyarakat Islam di Malaysia 
mendirikan solat sunat Tarawih 
sebanyak dua puluh rakaat, 
tetapi ada juga yang hanya 
menunaikan sekadar lapan 
rakaat sahaja.

Kelebihan Ramadhan Dan 
Panduan Solat Sunat Tarawih



Rujukan daripada Jabatan Kemajuan Islam Malaysia

